
Awtorita’ tal-Bini u 1-Kostruzzjoni u NZT Developments Limited

It-Tribunal,

Ra r-rikors tal-appell ipprezentat mill-appellant fejn huwa premetta u talab:

1. 1lli r-rikorrent Julian Camilleri, residenti gewwa 339, Dellija, Trig San Pawl, San Pawl
il-Bahar, qieghed jappella mid-decizjoni tal-Awtorita tal-Bini u [-Kostruzzjoni ("I-
Awtorita") datata s-27 ta' Awwissu 2025, li permezz taghha nghatat Clearance to carry
out demolition and building works as per SL623.06 fuq is-sit 340, Trig San Pawl, San
Pawl il-Bahar taht [-applikazzjoni numru PA/05032/24 mahrug a favur NZT
Developments Ltd (kopja ta' din id-decizjoni ged tigi mehmuza bhala Dok. JCI). 1lli
dan l-appell gieghed isir fit-termini tal-Kapitolu 623 u tal-Ligi Sussidjarja 623.06.

2. 1lli l-proposta taht l-applikazzjoni msemmija tinkludi d-demolizzjoni tal-ewwel sular
ezistenti, jigifieri dak li jinstab direttament fuq il-fond tar-rikorrent u l-kostruzzjoni ta'
erba' sulari shah flimkien ma' sular irtirat b'pixxina fuq il-bejt, li jinkorporaw tliet
appartamenti u penthouse duplex bi spazju fuq il-bejt tieghu stess:



Demolition of existing first floor level and construction of total of 4 floors and
a receded one with pool on the roof. The extension includes 3 apartments and a
duplex penthouse with its own roof space. Staircase in the common area from
ground to first to be retained and a new staircase in the common parts to be
introduced from first floor to fourth floor, lift serving from first floor to fifth
floor to be installed, the facade to be retained and restored. (Pg I ta' Dok JC1)

3. 1lli dan l-appell gieghed jigi pprezentat espressament kontra l-approvazzjoni moghtija
sabiex issir id-demolizzjoni u xogholijiet ta' bini u dan ghaliex din l-approvazzjoni
nghatat fuq il-bazi ta' Method Statement (kopja ta' liema qged tigi mehmuza bhala Dok.
JC2), li ma jirriflettix dak li verament jiflah fuqu l-fond tar-rikorrent u l-art sottostanti
I-fond. Anzi I-Geotechnical Investigation Report anness mal-istess Method Statement
Jirrikonoxxi li I-kostruzzjoni kollha ser tkun ged issir fuq prezunzjoni:

5. Having no details of the proposed foundation (the loads, levels, shapes and sizes
of the foundations), a presumed allowable bearing pressure for foundations
placed directly on sound Limestone estimated has been provided in Section 7.6.
(Pg 22 tal-Anness 1 gewwa Doc JC2)

4. I1l-Method Statement jistrieh fuq kliem utilizzat fil-Geotechnical Investigation Report
bhal "sound Limestone" u "sound rock" izda jinjora [-fatt li l-istess rapport juri bi¢-car
li t-testijiet li saru mhux talli huma limitati izda talli wrew [i [-blat hu dghajjef, magsum
u ta' kwalita fqira:

1. The site investigation carried out at 340, Trig San Pawl, San Pawl il-Bahar,
comprised the drilling of two (2) boreholes.

2. The recovered rock core consists of "Poor" to "Good" quality Upper Coralline
Limestone overlying "Very Poor" quality Middle Globigerina Limestone. (Pg 36
tal-Anness 1 gewwa Doc JC2)

5. Ghalhekk I-Awtorita tat il-clearance taghha abbazi ta' Method Statement li ma jaghtix
stampa veritiera, u li jinjora diversi limitazzjonijiet serji, u dan kif ser jigi indirizzat.

Sfond

6. 1lli bhala sfond, l-izviluppatrici NZT Developments Ltd ipprezentat Method Statement
li kien jiddikjara li I-kapacita ta' kemm jiflah il-blat setghet tigi assunta bhala dik ta'
1.50MPa, u dan minkejja li ma sar l-ebda test jew investigazzjoni geoteknika biex tigi
kkonfermata din l-ipotezi. Fuq din l-assunzjoni arbitrarja u mhux ikkorroborata, -
izviluppatrici, tramite [-perit taghha, ikkalkulat pressjoni applikata ta' 1.125MPa fuq
il-blat. Din il-formulazzjoni ma kinitx ibbazata fuq studji jew provi, iZzda fuq
suppozizzjonijiet.

7. 1lli fid-dawl ta' dan, u kif ir-rikorrenti ra li I-Method Statement kien mibni fuq
assunzjonijiet, hu kellem perit tal-fiducja tieghu li wara li evalwa s-sitwazzjoni, talab
li jsiru t-testijiet necessarji sabiex issir determinazzjoni ta' kemm verament jiflah piz il-
fond tar-rikorrent. Wara dan I-Awtorita tal-Bini u [-Kostruzzjoni wagfet ix-xoghol
temporanjament.



8. Illi wara l-ewwel hrug tal-ordni ta' waqfien, gew ikkummissjonati testijiet geoteknici
fuq is-sit sabiex jigu ndirizzati l-oggezzjonijiet li tqajmu. Ghall-ghanijiet ta' dawn I-
investigazzjonijiet, giet ingaggata TERRACORE Ltd minn NZT Developments Ltd,
sabiex jitwettaq studju u spezzjoni fuq is-sit fi 340, Triq San Pawl, San Pawl il-Bahar.
Dawn it-testijiet saru nhar is-17 ta' Gunju 2025 u kienu jinkludu t-thaffir ta' boreholes
liema boreholes thaffru kemm fil-bitha tar-rikorrent u kemm barra s-sit.

9. Illi minn dawn il-kampjuni gew irrappurtati rvizultati li wasslu biex giet stmata
"Presumed Allowable Bearing Pressure" ta' 750 kPa (0.75MPa) fuq dak li kien deskritt
bhala "sound rock". Fuq din l-istima, il-kalkoli gew aggustati ghal taghbija ta' 162.68
kN fuq l-istess fondazzjoni ta' 230mm, li taw pressjoni applikata ta' 0.707MPa.

10. Din l-investigazzjoni ma hadet l-ebda konsiderazzjoni tal-istat tal-pedamenti tas-sit u
tal-appoggi.

11. Wara dan [-izviluppatrici NZT Developments Ltd ipprezentat Method Statement mill-
gdid abbazi ta' liema [-Awtorita harget [-approvazzjoni (clearance), li qed tigi
appellata hawn. Madankollu jezisti thassib minhabba [-fatt li I-Method Statement ma
kkunsidrax dak li verament ged juri I-Geotechnical Investigation Report, u cioe (i) i [-
istat tal-gebla taht l-istess sit huwa wiehed fragli (ii) li l-istess rapport ma hax in
konsiderazzjoni l-istat kollu tal-gebla taht il-pedamenti u dan ghaliex it-testijiet
minnhom innifishom jeskludu certu blat u dan kif ser jigi spjegat (iii) li ghalhekk il-
presumed allowable bearing pressure mhux biss hu prezunt izda hu prezunt abbazi ta'
rapport li jirrifletti [-fragilita tal-pedamenti.

12. Di piu' l-informazzjoni pprovduta fil-Method Statement hija limitata u dan ghaliex ma
tipprovdix bizzejjed dettall sabiex jigi stabbilit liema taghbijiet ged jigu kkunsidrati fil-
load take-down. L-aktar notevoli hija [-pixxina fil-livell tas-saqaf, li meta timtela bl-
ilma, ser tkun ged izzid taghbija permanenti konsiderevoli kemm fuq il-hitan u kemm
fuq il-pedamenti ezistenti. Barra minn hekk, ghandhom jittiehdu wkoll in
konsiderazzjoni servizzi bhal tankijiet tal-ilma li wkoll izidu piz. Ghalhekk il-Method
Statement ravvizat ma jaghti l-ebda konferma vera li I-fond u l-art sottostanti I-fond
tar-rikorrent tiflah ghall-progett innifsu.

Ir-Raguni tal-Appell

13. Id-decizjoni tal-Awtorita sabiex issir demolizzjoni u xogholijiet ta' bini skont SL623.06
nghatat abbazi tat-tieni Method Statement li ghalkemm jinkludu testijiet geoteknici ta'
bearing capacity dawn it-testijiet huma limitati hafna u ma joffru l-ebda kumfort ghall-
istabbilta tal-bini propost u ghas-sigurta tal-fond ezistenti tar-rikorrenti u huwa
ghalhekk li ged jigi mressaq dan [-appell.

Nugqgqas ta' "Sound Rock"

14. 1lli [-Method Statement jiddikjara li [-pedamenti tas-sit, ser ikunu ged isiru direttament
fuq: Foundations are directly on solid bed rock with a capacity 0.75N/mm2. Dan pero’



imur kontra dak li verament juri [-Geotechnical Investigation Report u dan mhux biss
ghaliex l-istess rapport ma jghidx dan:

7.6 Presumed Allowable Bearing Pressure No foundation details of the existing
development have been provided.

IZda ghaliex l-istess rapport ikompli jghid li:

Therefore, having no information on the loads, levels, shapes and sizes of the
foundations, an estimate of the presumed allowable bearing pressure for
foundations placed directly on the encountered rock is provided, based on the rock
quality and UCS values of BH-1 & BH-2.

Lowest UCS of the tested limestone: 7.6 MPa

Median UCS of the tested limestone in BH-1: 29.2 MPa

Median UCS of the tested limestone in BH-2: 7.9 MPa

Presumed Allowable Bearing Pressure at the top of bedrock: 750 kPa on sound
rock. (Pg 21 tal-Anness 1 gewwa Doc JC2)

15. Issir emfazi fuq dak suespost u dan ghaliex filwaqt li [-Method Statement gieghed jghid
li s-sit jiflah il-piz 0.75N/mm2 fuq "solid bed rock", il-Geotechnical Investigation
Report qed juri bic-car li mhux talli ma hemmx informazzjoni fir-rigward tal-
pedamenti, talli I-gebla li giet ittestjata hija kollha 'fractured’ (Pg 17 ta' Annex 1 f'Dok
JC2). B'hekk zgur li ma jistax jinghad li jezisti solid bed rock u bil-wisq anqas jista jigi
prezunt il-kapacita ta' 0.75N/mm?2 fpiz.

16. 1lli I-Geotechnical Investigation Report klassifika [-blat bhala:

The main geological stratum encountered during the investigation is:

* Cream to white, Massive, Weak to Medium Strong, Upper Coralline Limestone
of "Poor" to "Good" quality.

* Cream to Light-yellow, Marly, Weak to Medium Strong, Middle Globigerina
Limestone of "Very Poor" quality. (Pg 16 ta' Annex 1 f'Dok JC2)

17. 1lli ghalhekk ir-rapport geotekniku jaghmel car li l-istrata ewlenija tas-sit hija
maghmula minn Upper Coralline Limestone ta' kwalita "Poor" sa "Good", jigifieri
varjabbli u inkonsistenti, u li dan jistrieh fuqg Middle Globigerina Limestone deskritt
bhala "Very Poor". Dan huwa materjal fragli u mhux adattat biex igorr strutturi
vertikali ta' din l-entita. Minkejja dawn il-kostatazzjonijiet ¢ari u gravi, il-Method
Statement ipprova jipprezenta stampa li s-sit seta' jzomm pizijiet konsiderevoli.

18. Tabella ohra fl-istess rapport (Pg 16 ta' Annex 1 f'Dok JC2) ukoll juri li I-qalba tal-
blat irkuprata (core testing) kienet klassifikata bhala "weak" ghal "medium strong"
Jigifieri dghajfa ghal sahha medja, u deskritta wkoll bhala "highly fractured". Fi kliem
iehor, il-blat deher fragli, magsum hafna, u b'dawk imsejhin discontinuities li jnaqqsu
drastikament il-kapacita tal-istess gebla u ta' kemm tiflah taghbijiet.



19. Interessanti wkoll li dan l-istess rapport jinkludi avviz car li partijiet mill-blata ma
gewx mittiehda in konsiderazzjoni:

To note that the values of the UCS refer to the strength of intact rock, and not the
strength of the rock mass. The UCS values exclude any weaker or fractured rock
that could not be tested. Based on the description of rock strength given in BS EN
ISO 14689-1:2003 and BS5930:2015 (Figure 12), the strength of the tested
specimens of the recovered Limestone are classified as being "Weak" to "Medium
Strong". (Pg 20 tal-Anness 1 gewwa Doc JC2)

20. Ghalhekk, mhux talli I-valuri riflessi fir-rapport ma jiehdux in konsiderazzjoni kull tip
ta' blat misjub fis-sit in kwistjoni talli dak mittiehed in konsiderazzjoni huwa ta' kwalita
baxxa.

"Bearing Capacity"” Zbaljata
21. 1lli ghalkemm il-kalkolu aggornat jidher li jZomm taht il-valur prezuntiv ta' 0.75MPa,
ma jiehux in konsiderazzjoni diversi punti krucjali li jimpattaw il-valur prezuntiv.

22. ll-kwistjoni tal-kwalita tal-blat diga giet indirizzata. Jigi kkunsidrat ukoll li ma sar
ebda ezami tal-pedamenti ezistenti tal-proprjeta li fugha ghandu jistrieh il-progett, u
langas fuq il-hitan ta' din l-istess proprjeta li fughom ser jitqieghdu parti sostanzjali
tat-taghbijiet godda. Ir-rapport innifsu jindika b'mod car li ma gew ipprovduti l-ebda
dettalji dwar il-fondazzjoni eZistenti, la dwar it-taghbijiet taghhom, la dwar il-livelli,
la dwar il-forma jew id-dagsijiet taghhom. Ghaldagstant, il-valur prezuntiv ta’
0.75MPa moghti ma jirreferix ghal kalkolu fuq il-fondazzjonijiet eZistenti, izda huwa
biss stima applikata direttament fuq il-blat misjub, minghajr ma saret ebda valutazzjoni
dwar jekk dawn il-fondazzjonijiet u/jew l-appogg setghux jew le jassorbu piZijiet
addizzjonali.

23. Illi ghandu jitfakkar ukoll li [-fond tar-rikorrent, li fuqu huwa intenzjonat li jsir dan il-
progett, kien mibni fis-snin sittin, skont l-istandards tal-perjodu, meta ma kienx hemm
konsiderazzjoni ghal taghbijiet ta' natura jew skala bhal dawk proposti f'dan il-progett.
Dak iz-zmien, il-prattika ma kinitx tinkludi [-preparazzjoni jew ittestjar fuq u lanqas il-
kalkoli sofistikati ta' taghbijiet addizzjonali bhal dawk li jinholqu minn sulari multipli
jew minn pixxina fuq il-bejt. Ghaldagstant, huwa gravi li [-Method Statement lanqas
biss semma, u ma analizzax, il-kundizzjoni tal-hitan u tal-fondazzjonijiet tas-sittinijiet,
li huma proprju dawk mahsuba li jéorru t-taghbijiet kollha tal-progett il-gdid. In-
nuqqas assolut ta' testijiet jew valutazzjonijiet fuq dawn l-elementi fundamentali johlog
periklu serju u immedjat ghall-istabbilta kemm tal-progett kif ukoll tal-proprjeta
sottostanti u dawk tal-girien.

24. Illi huwa wkoll maghruf li f'binjiet girien mibnija fuq l-istess tip ta' blat u fuq l-istess
livell geologiku, kien mehtieg li jsiru demolizzjonijiet u skavar, sabiex jinbnew
fondazzjonijiet godda u adegwati ghaliex [-istrata eZistenti ma kinitx kapaci tiflah
taghbijiet zejda. Dan ifisser li proprjetajiet ohra fuq il-perimetru tas-sit diga kellhom
Jirrikorru ghal mizuri strutturali drastici biex ikun assigurat li I-binjiet taghhom
Jjibqghu stabbli u sikuri. Dawn il-precedenti mhumiex eccezzjoni izda huma indikattivi
tal-vulnerabbilta generali tal-blat u tal-qaghda geologika tal-inhawi.



25. llli dan jikkonferma b'mod car li s-sit kollu hu intrinsikament wiehed fragli u
vulnerabbli, u ghalhekk kull talba ghal zZvilupp vertikali u intensifikat ghandu jigi
ezaminat b'livell ta' kawtela hafna ikbar milli sar fil-kaz prezenti.

26. 1lli ghalhekk, ghalkemm il-valur ta' 0.707MPa jidher bhala wiehed aktar baxx mill-
kalkolu tal-presumed allowable bearing pressure, fil-verita dan jinsab qrib wisq ghall-
limitu prezuntiv ta' 0.75MPa. Din is-sitwazzjoni tfisser li [-progett propost ma jinkludi
l-ebda margni ta' sigurta, anzi ged jopera f'livell qrib hafna tal-massimu prezuntiv, li
diga hu mibni fuq bazi difettuza.

27. 1lli I-Method Statement ma jaghtix kont ta' taghbijiet varjabbli li ghandhom impatt
sostanzjali fuq l-istabbilta. L-aktar ovvja hi [-pixxina fuq il-bejt, li meta tkun mimlija,
izzid piz dinamiku u permanenti fuq il-hitan u l-pedamenti u dan kif diga imsemmi.
Langas ma nghatat konsiderazzjoni ghat-tankijiet tal-ilma [i inevitabbilment izidu
taghbijiet fuq is-sistema kollha.

28. Fil-wagqt li I-Method Statement jghid li ma hemmx bzonn ta' ri-enforzi u li ser jizdied
Piz fuq l-appoggi, ma ttiehed [-ebda konsiderazzjoni ta' kemm jifilhu l-istess appoggi.

KonkluZjoni u Talbiet

29. Illi minhabba dawn il-nuqqasijiet kollha, huwa car li I-Method Statement, li fuq il-bazi
tieghu nghatat il-clearance mill-Awtorita fis-27 ta' Awwissu 2025, ma jirriflettix b'mod
veru u shih is-sitwazzjoni geologika u langas ma jassigura li [-piZijiet kollha,
permanenti u varjabbli, gew ikkunsidrati kif suppost. Il-kalkoli mittiehda in
konsiderazzjoni ma jipprovdu l-ebda garanzija li huma korretti u dan minhabba n-
nuqqasijiet hawn fuq imsemmija; anzi juru biss li [-piZijiet proposti huma b'mod
perikoluz qrib il-limiti prezuntivi, u dawn il-limiti stess huma mibnija fuq prezunzjoni
difettuza li I-blat hu "sound rock”, meta fil-fatt huwa blat dghajjef u magsum hafna.

30. 1lli ghalhekk ir-rikorrent appellant jissottometti li din id-decizjoni tal-Awtorita ma
kinitx imsejsa fuq valutazzjoni komprensiva u vera tal-kundizzjoni tas-sit u li d-
decizjoni tal-Awtorita ghandha tigi mhassra u dan ghaliex giet moghtija abbazi ta'
Method Statement li ma jiehux in konsiderazzjoni l-istampa vera tas-sitwazzjoni
geologika tas-sit u ta' dak li verament jiflah il-fond tar-rikorrent. Ghandu b'hekk jigi
ordnat li d-decizjoni tal-Awtorita tigi mhassra u san sabiex isir method statement mill-
gdid u jekk hemm bzonn testijiet ulterjuri.

Ghaldagstant, in vista ta' dawn i¢-cirkostanzi, l-esponenti ged jitlob lill-Onorabbli Tribunal
sabiex:

1) Johrog ordni ta' sospensjoni tal-Clearance to carry out demolition and building works
as per SL623.06 datata s-27 ta' Awwissu 2025 (Referenza tal-Awtorita tal-Bini u [-
Kostruzzjoni: PA/05032/24) u dan sakemm jigi deciz [-appell.

2) Jiddikjara li I-Method Statement kif ipprezentat ma jiehux in konsiderazzjoni [-qaghda
geoteknika vera tas-sit.



3) Jiddikjara li [-Method Statement kif ipprezentat ma jiehux in konsiderazzjoni tat-togol
li jifilhu I-pedamenti u l-appoggi eZistenti.

4) Jiddikjara li [-Method Statement kif ipprezentat ma jiehux in konsiderazzjoni tal-piz
varjabbli inkluz tal-pixxina u t-tankijiet tal-ilma.

5) Jirrevoka I-Clearance to carry out demolition and building works as per SL623.06
mahruga mill-Awtorita tal-Bini u I-Kostruzzjoni datata s-27 ta' Awwissu 2025 (Referenza
tal-Awtorita tal-Bini u [-Kostruzzjoni: PA/05032/24) fuq is-sit 340, Trig San Pawl, San
Pawl il-Bahar.

6) Jordna li jsiru kwalunkwe studji u investigazzjonijiet ulterjuri jekk ikun il-kaz.

7) Jordna li I-Method Statement jigi rivedut u pprezentat mill-gdid, b'tali mod li dan
Jjirrifletti I-qaghda geoteknika ezistenti kif riflessa fil-Geotechnical Investigation Report,
Jiehu in konsiderazzjoni tat-toqol li jifilhu l-pedamenti u [-appoggi ezistenti u jiehu in
konsiderazzjoni tal-piz varjabbli inkluz tal-pixxina u tat-tankijiet tal-ilma u dan oltre
kwalunkwe informazzjoni ulterjuri li [-Awtorita tal-Bini u [-Kostruzzjoni jara necessarju
li jigi nkluz.

Ra r-risposta tal-Awtorita’ tal-Bini u 1-Kostruzzjoni li permezz taghha wiegbet u eccepiet is-
segwenti:
1. 1lli I-Awtorita appellata geghda umilment tissottometti li kwalunkwe
decizjoni mehuda kienet in konformita’ ma dak rikjest mil-ligi, u
kwindi korretta f’kull aspett;
2. 1lli gieghed jkun anness DOK A, liema huwa Trial of Event;
3. llli durante t-trattazzjoni tal-appell odjern ser jkunu geghdin jitressqu
x-xhieda teknika li waslet ghad-decizjoni tal-Awtorita’
4. Ghaldagstant fug dak suindikat, I-Awtorita’ appellata gieghda
umilment titlob lil dan I-Onor. Tribunal sabiex tichad I-appell odjern;
5. Salv ec¢cezzjonijiet ulterjuri.

Ra r-risposta tas-so¢jeta’ intimata NZT Developments Limited 1i permezz taghha wiegbet u
eccepiet is-segwenti:

L-esponenti tistqarr illi ghad illi dan [-appell saret taf bih biss fic-Cirkostanzi li gew
spjegati fis-seduta waqt is-smigh tal 5 ta' Novembru 2025, ghaliha, dan ma giex b'xi
sorpriza, ghaliex [-appellanti Julian Camilleri diga kien imminaccja lill-esponenti u
lin-nies ta madwarha illi jekk il-kumpannija NZT Developments ma kinitx se taghti il-
flus (hu sejhilhom "kumpens"), huwa kien se jara x'jaghmel biex itellef u jostakola. Fi
ftit kliem iehor, jew ittini xi haga tal-flus, jew ma nhallikx tlesti.

Ghal dan [-izvilupp, l-esponenti gabbad lill-perit Dottor Pierre Farrugia, u dejjem
mexa bil-galbu necessarju, bl-agwa konsultazzjoni ma' esperti (inkluz il-perit nniffsu,
li l-kredenzjali tieghu jitkellmu wehidhom), u b'rieda in bona fede ta' kollaborazzjoni
mal-appellant Julian Camilleri. Dan hu I-mod kif dejjem tahdem [-esponenti, u xhieda
ta' dan il-fatt huwa li huwa litteralment qgatt ma dehret jew kellu ghalfejn tidher
quddiem dan it-Tribunal - ghaliex l-istil tad-Direttur taghha huwa li biex jahdem jara
li ma jdejjaq lil hadd, u fejn ikun hemm problema, isolviha mill-ewwel u b'serjeta.

IZda sfortunatament, Julian Camilleri kellu finijiet ohra.



Matul is-smigh, se jingiebu provi (anke in iskritt, iswed fuq l-abjad) li l-intenzjoni ta'
Julian Camilleri hija wahda li minn din is-sitwazzjoni jaghmel lira mix-xejn. Dan ma
huwiex appell genwin, imma opportunita ghal negozju. Dan gqieghed jinghad
b'responsabbilta, hekk kif intbaghat b'responsabbilta [-ilment mal-Kamra tal-Periti fil-
konfront tal-Perit David Borg, wara li dan kien ammetta (u semghuh terzi (li se jixhdu
wkoll) li I-klijent tieghu Julian Camilleri kien talbu biex isib xi haga fugiex jilmenta,
basta jostakola. Li tipprezenta oggezzjoni li taf li hija bla bazi biex taghmel pressjoni
finanzjarja fuq terz hija nuqqas ta' onesta (jikkontradici l-gurament) u abbuz tal-
process li jmur kontra l-interess pubbliku. Mhux biss, izda b'hekk, l-indipendenza
professjonali tal-perit tkun kompromessa minhabba I-mottivi xejn dekoruzi tal-klijent
xi haga li l-perit kellu [-obbligu li jirrifjuta. Dan kollu jista' jitgies "inconsistent with
the dignity and good practice of the profession”.

Huwa minn ewl id-dinja li girien ghandhom jigu protetti biex ma ssirilhomx hsara minn
zviluppi fil-vicin, u tajjeb illi llum ghandna ligijiet li jipprotegu lill-parti terza fejn
verament ikun hemm koncern legittimu, imma sfortunatament, hawn min jabbuza mid-
drittijiet tieghu, u jivvinta pretesti bla ebda bazi sempliciment biex ikun jista' jitlob il-
flus minghand permit holder, u hawn min sahansitra isib professjonisti u periti li
jghinuhom jabbuzaw il-ligi. Il-perit ma ghandha qatt tkun professjoni fejn anything
goes for a fee or a job or a friend. Dan [-agir mhux biss igib sfiducja fis-sistema, mhux
biss jittrivjalizza [-poZizzjoni ta min verament ghandu drittijiet x jipprotegi, izda jwaqqa
I-fiducja generali fil-professjoni tal-perit i suppost ghandu dejjem jagixxi
b'indipendenza, gharfien, u professjonalita, u mhux iservi ta' agent fl-abbuz tal ligi.
Dwar dan kollu, se jingiebu provi in iskritt, u xhieda okulari.

It-Talba ghas-Sospensjoni

L-appellanti gieghed jitlob is-sospensjoni tal-clearance mahruga, issa kif ninsabu f'nofs
xoghol. L-esponenti mhux se terga tirrepeti x'inhi r-raguni vera ghal din it-talba, ghax
l-esponenti tinsab certa li sa issa t-Tribunal diga fehem, biss se tindirizza din is-suppost
"biza" li l-appellant gieghed jipperpretra li mbuttatu jaghmel din it-talba.

Nafu illi [-Att tal-Bini u I-Kostruzzjoni jghid li appell ma jissospendix awtomatikament
decizjoni tal-Awtorita tal-Bini u I-Kostruzzjoni, izda nafu wkoll illi [-appellant jista'
jitlob lill-Tribunal biex iwaqqaf id-decizjoni sa ma jinqata' l-appell. II-ligi ma tohlogx
kriterji specifici biex iservu ta' ghodda biex it-Tribunal jista' jiddeciedi dwaru,
tabilhaqq, kif gieli osserva dan it-Tribunal, il-legizlatur "halla dan [-ezami fid-
diskrezzjoni assoluta tat-Tribunal” (BCT 39/2023).

Ghalhekk, meta jiddeciedi fuq talba ghal sospensjoni provizorja, it-Tribunal ghazel li
Jjiehu n-normi mid-Tribunal tal-Ambjent u [-Ippjanar: iqabbel il-pregudizzju li jkollu [-
appellant jekk il-xoghlijiet jissokktaw ma dak li jkollu I-Awtorita jew terzi jekk ix-
xoghlijiet jitwaqqfu. Ghalkemm it-Tribunal jaghzel li jimxi b'massima kawtela, qalilna
wkoll (per ezempju fid-decizjoni fuq riferuta) illi I-"biza" ta dannu wahedha mhix
bizzejjed, ghaliex tali "biza" trid thkun appoggata b'evidenza teknika u tkun kredibbli.

Ghad illi huwa minnu illi f'dan l-istadju it-Tribunal ma jidhol fil mertu, tajjeb li naraw
ezattament x'ghandna hawnhekk. Hawn ma hawn l-ebda rapport tekniku illi hemm
periklu. Tgalleb kemm tqalleb fl-appell, hemm biza espressjoni ta' biza ibbazata fuq ir-



rapport li proprju juri bil-kontra - li ma hemm [-ebda periklu u li ged isir ix-xoghol fil-
parametri tas-safety factors indikati minn Terracore.

Allahares dan ikun bizzejjed biex wiehed iwaqqaf ix-xoghol!

Dan ma huwiex xi kaz fejn per ezempju l-perit tal-appellanti ghamel xi testing u sab li
[-bini ma jiflahx. Ma ghandna xejn u xejn minn dan.

Anzi, ghandna rapport tat-Terracore, ezami tal-perit Dottor Pierre Farrugia, u numru
ta' testijiet li juru anzi bil-kontra, li I-periklu sempliciment ma jezistix. L-unici nies li
ghamlu t-testing huma NZT Developments Limited u [ perit u [-esperti tieghu, in-nies li
ironikament qed jispiccaw jiddefendu kontra talba ghas-sospensjoni minghand nies li
ma ghamlu l-ebda test. Kien ikollu hajta ragun l-appellanti kieku [-esponenti gabdet
tibni bl-amment, imma huwa evidentissimu li dan ma huwiex il-kaz.

Wiehed jistaqsi allura x'inhu l-argument tal-appellanti?

Jekk wiehed jaqra x'qed jghid l-appellanti jara li huwa ged jagbad it-tests li ghamel I-
esponenti, u jghid isma imma dak it-test ma jikkunsidrax A jew B. Apparti li dan huwa
fattwalment zbaljat, kif jidher mir-rapport tal-perit Dottor Pierre Farrugia anness ma
din ir-risposta, bir-rispett kollu, dan ma huwiex mod kif wiehed jezercita d-dritt tieghu
skont il-ligi. L-ilment tal-appellanti huwa li ged jitfa teorija bla ebda test jew bazi, u
ged jilmenta li dik it-teorija il-permit holder ma ipprovax li ma tezistix. L-affarijiet ma
Jjsirux hekk. Min jallega jrid jipprova, u ma nistghux naccettaw sitwazzjoni fejn xi hadd
jagbad jitfa allegazzjoni, u jippretendi li ta' kontrih jipprova li dik l-allegazzjoni ma
hijiex minnha. Allahares naslu f'dak l-istat!

Jekk wiehed jara l-appell, imkien ma jghid li hemm problema, imma semplici qed jghid
li l-esponenti ma gabitx prova li ma hemmx problema. Fuq hekk se nwaqqfu lil xi hadd
milli jahdem u jlesti? Fi kliem iehor, l-appellant gieghed jipprova jaghmel gabrijola
probattiva biex jghabbi l-esponenti bil-piz li jipprova fatt negattiv, flok hu prova fatt
pozittiv. Legalment, xi haga bhal din ma tista' tirnexxi qatt. Intqal illi:

"Proving the non-existence of that for which no evidence of any kind exists. Proof, logic,
reason, thinking, knowledge pertain to and deal only with that which exists. They cannot
be applied to that which does not exist. Nothing can be relevant or applicable to the
non-existent. The non-existent is nothing. A positive statement, based on facts that have
been erroneously interpreted, can be refuted by means of exposing the errors in the
interpretation of the facts. Such refutation is the disproving of a positive, not the proving
of a negative". (The Objectivist Newsletter (April 1963)).

Dan ir-ragunament huwa wkoll riflessiv fil-principju: ‘onus probandi incumbit ei qui
dicit non ei qui negat'.

Bir-rispett ghalhekk, dak li ghamel l-appellanti huwa li jipprova jaghmel taqliba ta'
dritt - basta jwaqqaf lill-esponenti.

Tant imbaghad l-appellanti qieghed ffernezija li akkost ta' kollox (u bla raguni)
iwaqqaf lill-esponenti (ghax jekk ilesti, mur itolbu I-flus, jew "kumpens", kif sejjahlu
hu), li nesa illi jekk ix-xoghol jieqaf fin-nofs issa, kif dehlin ghall-istagun tax-xita, se



Jjkun hu li jbati l-aktar! Sfortunatament, kaz iehor fejn il-kilba ghall-flus ittellef ir-
raguni.

Din il-fernezija ghall-flus wasslet ukoll biex fl-appell jinghadu certi affarijiet li
Jirrizultaw mill-atti tal-BCA u tal-Awtorita tal-Ippjanar li mhux minnhom. Jghidu i [-
esponenti ma tafx fuqiex jinsab il-bini, imma jekk wiehed jiftah l-atti jara li saru
testijiet, trial pits, u I-method statement huwa mibni fuq dawn it-testijiet, biex jassigura
li kwalunkwe koncern taht il-kappa tax-xemx jigi eliminat xorta. Kull ma jrid jaghmel
wiehed huwa [i jiftah il-method statement (167a, fl-atti tal-PA) u jara d-dokumenti
annessi mieghu, li juri li dak li skont l-appellant ma giex indirizzat, filfatt gie indirizzat.
Wiehed ma jridx xi analizi in funditus biex jifhem dan kollu.

Ghalhekk, it-talba ghas-sospensjoni ghandha tigi michuda mhux biss ghaliex hija
naxxenti mix-xejn, hija naxxenti minn tama ta kapovolgiment ta' min ghandu jgib il-
prova, u hija t-tali li ha tohloq aktar problemi, izda wkoll ghaliex hija ibbazata fuq fatti
zbaljati.

1l-Mertu
Dwar il-mertu, diga ingibdet | attenzjoni ghal xi punti.

IZda fid-dettall, l-esponenti qieghda taghmel riferenza ampja ghar-rapport tal-perit
Dottor Pierre Farrugia (anness), li jixhdu d-dettall li bih hadem il-perit tal-esponenti
f'dan il-kaz. Ghaldagstant, it-Tribunal huwa umilment mitlub iqis ir-rapport anness
bhala parti integrali minn din ir-risposta.

GHALDAQSTANT, it-Tribunal huwa umilment mitlub jichad kemm it-talba ghas-
sospenjoni, kif ukoll il-bgija tat-talbiet tal-appellanti, bl-ispejjez kontra taghhom.

Ra illi permezz ta’ decizjoni preliminari moghtija nhar I-ewwel ta’ Dicembru 2025 li permezz
taghha t-Tribunal laga’ t-talba tal-appellant ghas-sospensjoni tad-decizjoni tal-Awtorita’ ta’
nhar is-27 ta’ Awwissu, 2025, salv ghal kwalnkwe xoghlijiet 1i jistghu ikunu necessarji sabiex

jilgghu kontra 1-perkolazzjoni tal-ilma u hsarat fi proprejta’ ta’ terzi.

Ra l-affidavit tal-appellant, l-affidavit tal-Perit David Borg u l-affidavit ta’ Carol Scicluna
Calleja, prodotti mill-appellant.

Sema’ x-xhieda tal-Perit David Borg waqt is-seduta tat-2 ta’ Dicembru, 2025.

Sema’ x-xhieda tal-uffi¢jal Brian Loffreda u tal-Perit Manuel Cassar fis-seduta tas-16 ta’

Di¢embru, 2025.

Ra l-affidavit ta’ Brian Loffreda, prodott mill-Awtorita’ intimata.

Sema’ x-xhieda tal-Perit Dr. Pierre Farrugia waqt is-seduta tas-17 ta’ Frar, 2026.

Ra l-atti u d-dokumenti kollha.

Ra I-verbali tas-seduti kollha li sehhew quddiem it-Tribunal.

Ra 1i I-partijiet iddikjaraw l-istadju tal-provi taghhom maghlugqg.

Ra n-noti ta’ osservazzjonijiet finali prezentati mill-parijiet;

Ra li I-kawza thalliet ghas-senteza ghal-1lum.

Ikkunsidra

[lli t-Tribunal jaghraf illi I-kwistjoni li giet mgieghda quddiemu bl-appell odjern hija naxxenti
minn nuqqas ta’ gbil dwar numru ta’ aspetti li jikkon¢ernaw l-izvilupp in kwistjoni u d-
decizjoni moghtija mill-Awtorita’ intimata ta’ nhar is-27 ta” Awwissu, 2025 1i permezz taghha

awtorizzat it-tkomplija tax-xoghlijiet in kwistjoni.

I11i 1-appellant iqajjem numru ta’ punti li wassluh sabiex jikkontesta d-dec¢izjoni ta’ nhar is-27
ta’ Awwissu, 2025. In suc¢int il-kontestazzjoni tal-appellant jistghu jingabru fi tnejn. In primis
l-appellant jghid li d-dikjarazzjonijiet tal-metodu u d-disinn tal-progett ma jiehdux in
konsiderazzjoni tat-toqol 1i jifilhu I-pedamenti u appoggi ezistenti u I-qaghda geoteknika tas-
sit u fit-tieni punt jghid li l-awtorizzazzjoni moghtija kellha tinghata biss wara li jkun hemm il-

qbil tal-perit tal-appellant.
I1li 1-appellant iressaq diversi argumenti in sostenn tal-aggravju tieghu li I-method statement in

kwistjoni qatt ma kellu jigi approvat fid-dawl ta’ numru ta’ nuqqasijiet li jpoggu f’periklu s-

sigurta’ tal-progett.

Dwar dan, l-appellant prezenta affidavit u rapport tal-Perit David Borg u kif ukoll xehed il-
Perit innifsu dwar I-ilmenti li huwa ghandu. Fl-affidavit tieghu il-Perit David Borg jghid li t-
test li sar minn Terracore ma jirraprezentax l-kundizzjonijiet geoteknic¢i fuq il-bqija tas-sit,
ghajr ghaz-zewg partijiet 1i fughom saru l-boreholes. Jghid ukoll 1i t-taghbija tal-progett ser
tkun ged tuza aktar minn 94% tal-kapacita permessibli tal-blat u li dan ihalli margni ta’ sigurta’
dejqa ghal pizijiet addizzjonali. Mizjud ma dan jghid li I-blat huwa inkonsistenti u f’partijiet
mis-sit gie identifikat bhala ‘Very poor’ biex b’hekk il-valur moghti ta’ 0.75Mpa jista’ jkun li
ma japplikax ghal dawk iz-Zoni. In vista’ ta’ dan hu jipproponi li I-valutazzjoni tal-bearing
capacity ghandha ssir on a case by case basis. 11-Perit propona analizi geoteknika aktar
dettaljata tal-pedamenti kollha sabiex tigi kkonfermata 1-kundizzjoni tal-blat. Il-Perit jattakka
ukoll il-metodologija tar-rapport billi jghid li zewg boreholes ma kienux bizejjed ghas-sit in
kwistjoni u b’hekk kellhom isiru aktar testijiet sabiex tigi applikata piz uniformi ghas-sit kollu.
B’hekk wiehed ikollu stampa aktar ¢ara ta’ dak li tirraprezenta s-sit ftermini ta’ sodezza tal-
blat. II-Perit David Borg izid jghid 1i t-tghabija li ged tigi proposta bil-progett ser tkun zieda
sinifikanti minn 94.01kN/m ghal 162.68 kN/m. Meta wiehed iqis it-tip ta’ pedamenti u n-
nuqqas ta’ kwalita’ taghhom, il-Perit Borg isostni li l-kalkoli maghmula mill-konsulenti tal-

applikant huma prematuri u ottimisti zzejjed.

L-appellant prezenta affidavit ukoll fejn ghamel tieghu it-thassib serju li huwa ghandu dwar il-
progett u l-pizijiet 1i qed jigu applikati ghall-istess.

Illi minn naha tal-Awtorita’ xehed l-uffi¢jal Brian Loffreda waqt is-seduta tas-16 ta’
Dic¢embru, 2025 fejn spjega li min naha tal-Awtorita tara’ 1i d-dokumentazzjoni kollha mitluba
tkun giet sottomessa u appena tara li d-dokumentazzjoni tkun prezentata, hi tkun fil-posizzjoni
li taghti I-approvazzjoni taghha sabiex isiru x-xoghlijiet. Hu spjega li ghal dan il-process ta’
approvazzjoni jitqabbad dawk li jissejhu external reviewers li xoghlhom ikun 1i jannalizzaw
id-dokumenti mibghuta u 1-method statements. Hu kkonferma li l-external reviewer ikun Perit
u f’dan il-kaz kien il-Perit Manuel Cassar. Brian Loffreda ikkonferma li bhala parti minn dan
il-proc¢ess ma jsir ebda a¢cess u lanqas ma jsiru testijiet da parti tal-Awtorita’ stante li dan ma

jagax fir-responsabbilita’ taghha izda jaqa’ fir-responsabbilita’ tal-perit tal-progett.

[1li Brian Loffreda prezenta ukoll affidavit fejn fih prezenta l-kronologija tal-fatti kif sehhew.

Xehed ukoll il-Perit Manuel Cassar li kien ir-reviewer appuntat mill-Awtorita’ fuq il-progett
in kwistjoni. Hu spjega li xoghlu huwa 1i jara li d-dokumenti rijkesti mil-ligi ikunu gew
sottomessi. Min naha tieghu ghamilha ¢ara li I-Awtorita’ ma tac¢edix is-sit izda tqis biss jekk
id-dokumenti rikjesti mil-ligi gewx sottomessi kollha. Meta mistogsi dwar l-ewwel
dikjarazzjoni tal-metodu hu kkonferma li wara 1i ra li kien hemm kontestazzjoni, mill-
appellant, u minkejja 1i 1-Perit kien iddikjara li l-istruttura tiflah ghall-progett propost, hu talab
li jkun hemm investigazzjoni, minn terzi persuni, sabiex jiddeterminaw jekk il- ground
conditions u I-blat jiflahx ghall-istruttura proposta. Il-Perit Manuel Cassar ikkonferma li I-
Awtorita’ ma jkolliex acc¢ess ghall-pjanti tal-‘load takedown’ u I-pjanti tal-istruttura tal-progett
u langas m’ghandha ac¢c¢ess ghall-materjali 1i ser ikun qged jigi uzat. Meta mistogsi in kontro-
ezami, hu kkonferma li t-talba sabiex jigi prezentat dikjarazzjoni tal-metodu iehor u li jkun
hemm investigazzjoni minn terzi ittichdet bhala mizura “with an abbundance of caution” wara

li kien hemm nuqgqas ta’ ftehim bejn is-so¢jeta’ intimata u l-appellant.

Fis-seduta tas-17 ta’ Frar, 2026 xehed il-Perit Dr. Pierre Farrugia fejn iddeskriva il-mod ta’
kif ged jigi propost li jinbena 1-progett. Huwa spjega li 1-hsieb tal-progett huwa li jinbena fuq
l-appoggi u spjega l-pizijiet li ttiehdu in konsiderazzjoni — hu spjega 1i mill-kalkoli li saru
ttichdet strippa ta’ metru fl-aghar kaz fejn irrizulta 162kN/m. Hu jghid li 1-piz ittiehed fuq
sezzjoni ta’ metru minn fuq sa isfel tal-bini. Hu spjega ukoll 1i mill-matematika li huwa ghamel
il-progett u l-bini huwa “safe”. Meta ghandek hajt solidu huwa minnu nnifsu li dan qed jifrex
il-piz mal-medda tal-bini kollu. Hu gal li ma nnutax difetti fil-binja in kwistjoni u dan juri li 1-
binja tal-appellant kienet giet mibnija skond is-sengha u I-arti. Hu jinsisti li I-kalkoli li ha kienu
konservattivi u dan sabiex jittiehed element ta’ safety factor. Meta mistogsi in kontro-ezami hu
kkonferma li lilu rrizultalu li I-hajt kien mibni fuq il-blat u b’hekk gie dec¢iz li ghandhom isiru
trial pits. In vista’ ta’ dan ma qiesx li kien hemm il-htiega ta’ testijiet addizzjonali. Meta
mistogsi in kontro-ezami hu ikkonferma ukoll 1i fejn fil-method statement irrefera ghal ‘solid

rock’, kellu jitnizzel ‘sound rock’.

I1li t-Tribunal innota li gie prezentat il-Geotechnical Investigation Report kif redatt mis-socjeta’

Terracore.

I1li t-Tribunal gies dan kollu fid-dettal u fela I-provi kollha prodotti. Hawn huwa kru¢jali li
immorru pass lura u nistabilixxu b’mod c¢ar x’inhi l-funzjoni tal-Awtorita’ u ghala giet

stabbilita.

I1li I-Awtorita’ hija r-regolatur tas-settur tal-Kostruzzjoni u giet mghobbija bl-irwol li tara li
fil-bini ta’ progett jigu salvagwardjati l-interessi ta’ terzi. Sintendi dan irid isir fil-qafas legali

ezistenti. Artikolu 5 tal-kap. 623 jistabilixxi x’inhu I-ghan li ghalih giet imwaqqfa I-Awtorita’:

5. Ghandu jkun hemm Awtorita, li ghandha tkun maghrufa bhala I-Awtorita tal-Bini
u [-Kostruzzjoni, li ghandha tkun responsabbli ghar-regolamentazzjoni, it-titjib u [-

gestjoni sostenibbli tal-industrija tal-bini u l-kostruzzjoni f’"Malta.

I11i mill-provi prodotti irrizulta evidenti li l-aspettativa’ tal-appellant hija li I-Awtorita’ ghandha
tidhol fid-dettal u taghmel analizi teknika tal-kontenut tad-dikjarazzjoni tal-metodu, tad-disinn,
tat-testijiet maghmula u fl-ahhar mill-ahhar tal-kalkoli tal-pizijiet kif prezentati lilha. Mill-
banda l-ohra, ir-rapprezentant tal-Awtorita’, Brian Loffreda ghamilha ¢ara 1i dan ma huwiex
fir-responsabbilita’ tal-Awtorita’ u li I-irwol taghha huwa li jaraw 1i d-dokumentazzjoni li tesigi
I-ligi tkun giet prezentata. I1-Perit Manuel Cassar ukoll kien ta’ din il-posizzjoni u ¢ioe’ 1i I-
approc¢¢ tieghu huwa aktar sintomatiku ta’ desk-based milli analizi teknika. Hu kkonferma 1i 1-
Awtorita’ ma jkollhiex ac¢cess ghall-pjanti, kalkoli u testijiet sabiex tkun tista’ taghmel dan 1-
irwol. In fatti huwa eskluda kategorikament li 1-Awtorita’ ghandha taghmel spezzjonijiet fuq

18-sit.

Illi t-Tribunal jagbel mal-posizzjoni affermata mill-Awtorita’. Il-ligi li stabbilit 1-Awtorita’
intimata ma taghti ebda indikazzjoni li 1-Awtorita’ ghandha l-oneru li tidhol f’dawn it-
teknikalitajiet. Li kellu dan ikun il-kaz, ikun ifisser li qed nitrasferixxu r-responsabbilita’ tal-
progett mill-Perit ghal fuq I-Istat. 1zda 1-1igi ma tipprovdix ghal dan. Huwa propju ghalhekk li
I-funzjoni tal-Perit tal-progett hija proprju li jassumi responsabbilita’ ghall-progett kemm minn
aspett ta’ disinn u kif ukoll minn aspett strutturali. M’ghandux ghalfejn jinghad li I-Perit u 1-
izviluppatur igorru responsabiltajiet serjissimi ghall-istruttura. Huwa minnhu 1i bl-Avviz
Legali 136 tal-2019, 1-Awtorita’ inghatat ir-responsabbilita’ 1i thares I-interessi ta’ terzi izda 1-
funzjoni u r-responsabbilita’ tal-Perit ghall-progett ma nbidlitx. Huwa propju ghalhekk Ii 1-
Awtorita’ ghandha sistemi, fosthom is-self declaration tal-perit, li jigarantixxu li r-
responsabbilita’ ghall-progett u ghall-istruttura tibqa’ tal-Perit. F’dan is-sens issir referenza
ghal artikolu 1638 tal-Kodi¢i Civili li tipprovdi ghal responsabbilita’ oneruza ferm fil-konfront

tal-professjoni tal-perit. Ma hijiex I-funzjoni tal-Awtorita’ li tissostitwixxi l-irwol tal-perit tal-

progett. Din ma kinitx l-intenzjoni tal-legislatur u ¢ioe li 1-Awtorita’, tidhol fil-kwistjoni ta’

jekk l-istruttura tiflahx minn aspett tekniku.

F’dan is-sens issir referezna ghal decizjoni tal-Onorabbli Qorti tal-Appell ta’ nhar it-12 ta’
Lulju, 2023, ‘Perit David Psaila vs Andre Pizzuto fil-kwalita’ tiegheu ta’ President tal-Kamra
tal-Periti’, Rikors numru 401/22/1. 1I-Qorti sostniet:

“Irrispettivament mill-fatt dwar jekk id-dikjarazzjonijiet tal-metodu kif originarjament
imfassla f’Settembru tas-sena 2020 ntlagghux mill-BCA jew le, jibga’ xorta wahda I-fatt li
regolament 9 tar-Regolamenti jaghmilha cara i “r-responsabilta professjonali ghad-
dikjarazzjoni tal-metodu tibga’ tal-perit li jhejjiha”. Ghaldagstant, ukoll li kieku huwa tassew
minnu li d-dikjarazzjonijiet kif originarjament sottomessi mill-Perit Psaila gew accettati mill-
BCA, dan il-fatt wahdu ma jfissirx li dawk id-dokumenti kienu tajbin u biiZejjed ghac-
¢irkustanzi partikolari tas-sit li fih kellhom jitwettqu x-xoghlijiet. Wisq ingas ma jfisser li
minn dak il-hin ’il quddiem l-appellant Psaila ma setax aktar jinstab hati ta’ xi negligenza

professjonali sa fejn ghandu x jagsam mat-tfassil ta’ dawk id-dokumenti.

Omissis

25. Dagstant iehor m’ghandux ragun I-appellant meta qed jishaq i galadarba d-
dokumentazzjoni sottomessa minnu giet accettata mill-BCA, allura din bilfors kienet konformi
mal-ligi. Huwa rragunat li, b’differenza ghall-perit tal-progett, il-BCA jew l-ufficjali taghha
ma jkunux jafu x’hemm eZatt fis-sit li ghalih jigu mfassla d-dikjarazzjonijiet tal-metodu, u
ghaldagqstant dak li tista’ tqis il-BCA huwa biss jekk mad-daqqa t’ghajn id-dokumentazzjoni
tissodisfax ir-rekwiziti li hemm fl-iskedi relattivi. [I-fatt wahdieni li d-dokumentazzjoni tkun
mad-daqqa t’ghajn tissodisfa r-rekwiziti li hemm fl-iskedi tar-Regolamenti tal-2019 ma jfissirx
li dik id-dokumentazzjoni hija skont il-ligi, u dan ghaliex dak li trid il-ligi mhuwiex [i jsiru I-
affarijiet biex taparsi saru, izda li I-metodologiji li jithejjew fid-dikjarazzjonijiet tal-metodu

Jkunu “teknikament siguri”, u dan sa minn gabel ma jinbeda xi xoghol

It-Tribunal jagbel ma’ din il-posizzjoni. Fid-dawl ta’ dan kollu, it-Tribunal jista’ jillimita ruhu
biss dwar jekk 1-Awtorita’, bid-dec¢izjoni taghha ta’ nhar is-27 ta” Awwissu, 2025 imxietx mal-

parametri tal-ligi u mal-obbligi amministrattivi li hija ghandha. Fil-kaz odjern, il-Perit Dr.

Pierra Farrugia ikkonferma ghal aktar minn darba li 1-bini ezistenti jiflah ghall-progett kif
approvat. Dan ghamlu kif jirrizulta minn Min. 182a, mehmuza mal-affidavit ta’ Brian
Loffreda, moghtija nhar it-22 ta’ Settembru, 2025 u kif ukoll meta mistogsi mit-Tribunal dwar
dan fix-xhieda moghtija minnhu nhar is-17 ta’ Frar, 2026.

“Dear Sir or Madam,

Kindly note that based on the calculations and tests carried out for the project under
construction which are given in the method statement for building works, I confirm that the

existing building can safely support the project as approved.

Yours sincerely,

Dr. Pierre Farrugia, Perit.

It-Tribunal, lanqas ma jqis li kien hemm dikjarazzjonijiet foloz kif jghid l-appellant fin-nota
ta’ sottomissjonijiet tieghu. Fl-ebda punt ma jirrizulta li I-Perit Dr. Pierre Farrugia stqarr 1i kien
hemm gbil mal-perit tal-appellant izda meta mistogsi jekk kienx hemm gbil huwa stqarr li
sehhet konsultazzjoni mal-istess perit u li ndirizza I-kummenti tieghu. It-Tribunal iqis li hemm
opinjonijiet ghal kollox konstrastanti bejn dak li qed jghid il-Perit tal-progett u 1-Perit tal-
appellant. Izda meta tqieghed kollox fuq mizien jirrizulta ¢ar li 1-Perit tal-progett ha in
konsiderazzjoni it-thassib tal-Perit tal-appellant u dan wassal sabiex inbidlet id-dikjarazzjoni
tal-metodu u sehhet investigazzjoni minn terza persuna dwar is-sodezza tal-blat. Dan ifisser
ukoll 1i kienu siewja ferm ir-rakomandazzjonijiet 1i saru mill-appellant u 1-Awtorita’ u 1-Perit

tal-progett hadhom in konsiderazzjoni fl-intier taghhom.

In vista’ ta’ dan kollu it-Tribunal ser ikun ged jichad it-tieni, it-tielet u r-raba’ talba tal-

appellant.

Tkkunsidra

It-Tribunal ser jghaddi issa sabiex jikkunsidra it-tieni parti tal-appell tal-appellant u ¢ioe’ jekk

I-Awtorita’ imxietx fil-parametri tal-ligi fid-decizjoni taghha.

It-Tribunal iqis 1i f'diversi fazijiet tal-progett in kwistjoni I-Awtorita’ agixxiet b’massima
kawtela u in linea mal-funzjoni taghha. Dan ghamlitu mill-fatt li wara l-ewwel dikjarazzjoni
tal-metodu, u malli rat 1i hemm kontestazzjoni rigward il-ground conditions sottostant il-
progett, hija ippublikat ‘Stop Notice’ u talbet li jkun hemm investigazzjoni teknika tal-istess
minn terza persuna. Din sehhet tramite s-socjeta’ Terracore u r-rapport taghha gie prezentat.
Sussegwentament, jirrizulta li I-Perit Dr. Pierre Farrugia, ghazel li jemenda d-dikjarazzjoni tal-
metodu u ffirma r-raba’ sezzjoni tad-dikjarazzjoni tal-metodu. It-Tribunal iqis i dan l-intervent
kien ghaqli u necessarju, minkejja li kif sostna 1-Perit Manuel Cassar, huwa kellu f’idejh
dikjarazzjoni tal-perit responsabbli mill-progett 1i ged jikkonferma 1i I-blat jiflah ghall-
istruttura proposta. Mill-affidavit ta’ Brian Loffreda jirrizulta ukoll li fejn it-tieni method
statement ma kienx komplut, dan gie mi¢hud u intalab li tintbaghat id-dokumentazzjoni kollha.
Minkejja dan, l-appellant, tramite 1-Perit tieghu xorta ma tax l-approvazzjoni tieghu ghall-istess

method statement.

It-Tribunal jinnota li l-internal reviewer tal-Awtorita’ intimata, il-Perit Manuel Cassar, f’email
interna li huwa baghat nhar is-26 ta’ Awwissu, 2025, b’risposta ghat-tieni dikjarazzjoni
metodu, stqarr “Agreement is necessary to ensre that the architect representing the third party

owner agrees with the revised BMS prepared by proejct architect (doc167a)”.

Illi huwa evidenti 1i hija fid-diskrezzjoni tal-Awtorita’ 1i wara li tqis id-dokumentazzjoni
sottomessa, tasal hi ghall-konkluzjoni taghha jekk ix-xoghlijiet ghandhomx jitkomplew jew le.
Minn imkien fil-Legislazzjoni Sussidjarja 623.06 ma jirrizulta 1i ghandu jkun hemm ftehim
bejn iz-zewg periti dwar id-dikjarazzjoni tal-metodu. Dan b’differenza ghall-condition report
fejn il-ligi tesigi li ghandu jkun hemm gbil u f’kaz ta’ nuqqas ta’ gbil tipprovdi ghal
mekkanizmu, tramite regolament 7(7) tal-Avviz Legali 136 tal-2019, i permezz tieghu tkun 1-
Awtorita’ li taccedi fuq il-fond u taghmel rapport hi stess. Dan it-tip ta’ mekkanizmu ma
huwiex prezenti ghar-rigward tad-dikjarazzjoni tal-metodu u dan hu logiku. Filwaqt li
condition report jirraprezenta ritratt fattwali tal-istat tal-fond u allura huwa pjuttost oggettiv fl-
analizi tieghu, dikjarazzjoni ta’ metodu tirraprezenta element ta’ suggettivita u interpretazzjoni
tal-perit inkarigat. Rajna dan jigri fil-kaz odjern fejn zewg periti ghandhom opinjonijiet
kuntrastanti dwar ix-xjenza u l-matetmatika wara l-progett. B hekk it-Tribunal huwa tal-fehma
11 ma kinitx l-intenzjoni tal-legislatur li jkun hemm gbil dwar id-dikjarazzjoni tal-metodu u t-

Tribunal jithem li fil-prattika jistghu jezistu ¢irkostanzi 1i minhabba l-posizzjonijiet divergenti

tal-partijiet 1i I-periti ikunu ged jassistu, dan ikun impossibli li jintlahaq. B’hekk sta ghall-
Awtorita’ 11 tiddeciedi. Ghaldagstant it-Tribunal ma jqisx 1li n-nuqqas ta’ gbil kellu
necessarjament iwassal ghac¢-cahda tal-awtorizzazzjoni sabiex jitkomplew ix-xoghlijiet.

Lanqas ma jirrizulta li dan il-qbil huwa rekwizit sine qua non sabiex progett ikun jista’ jibda.

It-Tribunal, wara li ha dan kollu in konsiderazzjoni iqis li I-process adottat mill-Awtorita’ kien
wiehed li kien jirispetta l-izvilupp in kwistjoni u li sar skond dak li titlob minnha 1-ligi. Iqis
ukoll li l-applikant ma hax dan l-izvilupp b’mod legger izda gharaf li jkollu l-esperti kollha
necessarji u li jsiru t-testijiet kollha necessarji sabiex ikun konfermat jekk I-izvilupp jistax isir
fuq l-art in kwistjoni. It-Tribunal gies ukoll ir-responsabbilita’ i jgorr il-Perit skond il-Kodi¢i
Civili u jinsab konvint, anke mix-xhieda li hu ta, 1i I-Periti tal-progett huwa ben edott minn din
ir-responsabbilita’ 1i ghandu fuqu bhala liberu professjonist, liema responsabbilita’ llum -il

gurnata hemm diversi ghajnejn fugha.

Ghaldagstant, it-Tribunal ser jghaddi sabiex jichad l-appell fl-intier tieghu.

Decide

Ghaldagstant, ghal dawn ir-ragunijiet kollha, it-Tribunal gieghed ji¢had it-talbiet kollha tal-
appellant Julian Camilleri u jikkonferma d-decizjoni tal-Awtorita’ tal-Bini u 1-Kostruzzjoni ta’
nhar is-27 ta’ Awwissu, 2025 ghar-rigward tal-permess PA/05032/24 u b’hekk jirrevoka d-
decizjoni preliminari tieghu ta’ nhar l-ewwel (1) ta’ Dicembru, 2025, li permezz taghha kien

ssospenda l-awtorizzazzjoni sabiex jitkomplew ix-xoghlijiet relattivi.

Dr Christopher L. Vella Perit Samuel Formosa Ing. Johan Psaila
Chairperson Membru Membru

